 Сааскы каникулу туьалаахтык атаарыы

 
Үeрэх управлениятын начальнига Александр Семенович Поскачин доруобуйаларынан хаарчахтаммыт дьиэлэригэр олорон үeрэнэр о5олорго сүрдээх улахан бол5омтону уурар. Ол курдук сайынны кэмнэ сылын ахсын лаа5ыр тэриллэн үлэлиир. О5олор лаа5ыр арылларын долгуйа күүтэллэр, үерүүнэн кэлэн дьарыктанан, оонньоон, сынньанан сайыннарын туһалаахтык атаараллар.

 
Сааскы каникул кэмигэр о5олорго каникулярнай школа буолла. Онно «Ыарахан турукка киириэн септеех о5олорго сэрэтэр улэни ыытар» киин специалистара; Афанасьева Розалия Алексеевна, Борисова Калиста Васильевна, Семенова Августина Николаевна, Семенова Татьяна Николаевна араас дьарыктары, оонньуулары тэрийэн о5олору сэргэхситтилэр.

    
Онтон кулун тутар 30 күнүгэр улуус администрацията уонна үерэх управленията үбүлээн автобуһунан 10 о5о, 4 тереппүт, 2 салайааччы буолан Элгээйи музейыгар баран кэллибит. О5олор сүрдээ5ин сэргээтилэр, элбэ5и кердүлэр, биллилэр үерүүлэрэ улахан. Бу маннык доруобуйаларынан хаарчахтаммыт о5олор Элгээйи музейыгар сылдьыбат эбиттэр. Биһиги о5олорбут бастакыннан сылдьан кэллилэр. Ол курдук музей үлэһиттэрэ сехтүлэр, хай5аатылар.

   
Маннык тэрээһиннэри ерүүтүн ыыта туралларыгар ба5аран туран киин специалистарыгар, үерэх управлениятын начальнигар, улуус дьаһалтатын баһылыгар тереппүттэр ааттарыттан улахан махталбытын тириэрдэбит, үлэлэригэр ессе үрдүк ситиһиилэри, дьолу-соргуну ба5арабыт!

Тереппут Туяра Моисеева

